
Nahia, nagusi 
Nazioaren eskubideen teorian, 

nabarmen dago joera: XIX. men-
dean gidaritzat oinarri objetiboak 
hartzen baziren ere, XX. mende ho-
netan gero eta garrantzi handiagoa 
ematen zaio herrien nahiari. 

Lehen hau esaten zen: hemen ba-
dago arraza, hizkuntza, ohitura be-
reziak dituen herri bat; hortaz, Es-
tatu berezia eraikitzeko eskubidea 
du. Orain berriz, beste hau esaten 
da: herri honek libro izan nahi du; 
hortaz, autodeterminazio eskubidea 
dagokio, eta honen bitartez Estatu 
askatu bat eraikitzeko eskubidea 
du. 

Nola jakin giza-talde batek be-
netan askatu nahi duela? Hauxe da 
gaur egun juristek egiten duten gal-
dera. 

Estatu askotan (Espainian eta 
Fraintzian guri dagokigunez) auto-
determinazio eskubiderik ez da ai-
tortzen. Bidasoaz honuntza denok 
gara «españolak»; eta Bidasoaz ha-
runtza, denak dira «frantsesak». Es-
kubideak «pueblo español» dela-
koari dagozkio. Estatua «deszentra-
lizatu» egin daiteke, agian, «Herri 
español» bakar horrek horrela era-
bakitzen badu (Madrileko gober-
nuak horrela erabakitzen badu, ja-
kina). 

Gauza bera Fraintzia aldean. 
Autodeterminazio prozesua za-

baldu ezin denean, nahia beste mo-
dutara neur daiteke. «Herrien Esku-
bideen aldeko ligak» garbi utzi 
zuen, Eritrea-ko bere iritzia eman 
zuenean, Borroka armatuaren 
iraunkortasuna izan daitekeela iriz-
pide seguru bat. Eritrean, hain 
zuzen, borroka armatua daramate 
eritrear separatistek aspaldidanik. 
Kurdistanen gertatzen den bezala. 

Kasu hauetan, eta nazio askapen 
mogimenduak, izari militarra ere 
iristen duenean, jurista internazio-
nalek nahiaren neurritzat hartzen 
dute borroka armatu horren irau-
pena. 

Partidu españolistek, beraz (bai 
sukurtsalistek eta bai autonomistek) 
euskal borroka armatuari buruz 
gure eskubidea «arriskutan» jartzen 
duela esaten dutenean, gezurra 
diote. Euskal Herriak ez du inoiz 
autodeterminazio-referendumik 
galdu; eta horregatik diogu, berriro 
ere, hemen ez dagoela demokra-
ziarik. Demokrazia egon dadin 
hauxe baita lehenengo puntua: herri 
batek Herri Gisa izateko duen esku-
bidea. Gaurko legetasunetan Euskal 
Herriak ez dauka desagertzeko 
beste eskubiderik. Bestela esanda, 
inperialismo bikoitzak bere helburu 
hitzailea azken bururaino gauzatzea 
baizik. 

Balegoke beste bide bat: batzutan 
ETAk hartu izan duena, bor-
txarik-ez iraultzailea; Mahatma 
Gandhik Indian erabili zuena. Par-
tidu españolistek (sukurtsalistek eta 
autonomistek) ez dute sekula era-
bili. Garaikoetxea, Bandres, Arza-
lluz, gose-greban ikustekotan gaude 
beti. Alferrik, jakina... Españo-
listak aisago harrapatzen baititugu 
mahai «autonomiko» baten inguruan 
zanga-zanga, petate batean eliza 
zoko batean etzanda baino... 

